
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তজন্য ইহার নামকরণে পরিবর্তন সঙ্ঘটন বাঞ্ছনীয় বোধ হয় নাই। বঙ্গদেশে যেখান হইতে ছাত্রদিগের প্রতি অত্যাচারবিষয়ক সংবাদ আসিয়াছে সেইখানেই এই সমিতি নেতাদিগের পরামর্শানুসারে সহায়তা করিতে অগ্রসর হইয়াছেন। এম্-এ পরীক্ষোত্তীর্ণ ছাত্রেরা পর্য্যন্ত গৃহে গৃহে বস্ত্রাদি বহন করিয়া বিনালাভে সরবরাহ করিয়া বেড়াইয়াছিলেন।

 সমিতির কার্য্য নিম্নলিখিত বিভাগ অনুসারে চলিয়াছিল:—

 ১। বিদ্যালয় বিভাগ। যে সকল ছাত্র স্বদেশানুরাগের জন্য বিশ্ববিদ্যালয় হইতে বিতাড়িত হইয়াছিলেন বা নিগৃহীত হইয়াছিলেন তাঁহাদিগের শিক্ষার্থ এই বিভাগে কার্য্য হইত। বিশ্ববিদ্যালয়ের পরীক্ষাত্তীর্ণ ব্যক্তিরা অধ্যাপনা করিতেন।

 ২। সঙ্গীত বিভাগ। এই বিভাগ হইতে পথে পথে সঙ্কীর্ত্তন প্রচার প্রভৃতি কার্য্য হইত।

 ৩। অনুসন্ধান বিভাগ। কেহ বিলাতী জিনিস ক্রয় করে কি না, এবং করিলে অনুরোধ, অমুনয়, যুক্তি বা তর্কের সাহায্যে তাহাকে ফিরান যায় কি না তদ্বিষয়ে এই বিভাগ ব্যাপৃত থাকিতেন। বিলাতী দ্রব্যাদি বিক্রেতার পণ্যাদি প্রত্যর্পণ বা বিনষ্ট করিবার জন্য সকল সময়ে সচেষ্ট থাকিতেন।

 ৪। বিক্রয় বিভাগ। বিনা লাভে গৃহে গৃহে স্বদেশীয় বস্ত্রাদি সরবরাহ করা, ও সমিতির কার্য্যালয়ে বিক্রয় করা এই বিভাগের কার্য্য। ইহার কার্য্যকলাপ চারিদিকে সুফল উৎপন্ন করিয়াছিল। অধিক লাভের আশায় ও লোভে পড়িয়া

	        এই পাতাটি অন্য কোনো ভাষায় উপলব্ধ নয়।

